
   

 

 

 

 

 

 

 

ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᒃᓴᖅ 

 

ᓄᕙᕐᔪᐊᕐᓇᖅ-19−ᒧᑦ ᐋᓐᓂᐊᓕᕇᒃᑯᑎᑦ 

ᐊᑐᐃᓐᓇᐅᙱᓐᓇᕐᓂᐊᖅᑐᑦ 
 

ᐱᒋᐊᕐᕕᖓ:    ᐊᐃᕆᓕ 3, 2023 

ᐃᓱᓕᕝᕕᒃᓴᖓᑕ ᐅᓪᓗᖓ: ᐊᐃᕆᓕ 28, 2023 

ᓄᓇᕘᓕᒫᒧᑦ 90 ᑎᑦᑕᑯᓗᐃᑦ         

ᐋᓐᓂᐊᓕᕇᒃᑯᓯᖅᑕᐅᓂᖅ ᐊᑑᑎᖃᑦᑎᐊᖅᑐᖅ ᒥᒃᖠᒋᐊᖅᑎᓪᓗᒍ ᐊᑦᑕᕐᓇᕐᔪᐊᖅᑐᖅ 

ᓄᕙᒡᔪᐊᕐᓇᖅ-19−ᒧᑦ ᓱᕈᕐᓇᖅᑐᖅ. ᓄᕙᒡᔪᐊᕐᓇᖅ-19 ᐊᓐᓂᐊᓕᕇᒃᑯᑎᑦ ᐊᑐᐃᓐᓇᐅᕗᑦ 

ᓄᓇᕗᒻᒥᐅᓕᒫᓄᑦ ᐊᕐᕕᓂᓕᖕᓂ ᐅᖓᑖᓄᓪᓗ ᐅᑭᐅᓕᖕᓄᑦ. 

ᖃᖓᑦᑎᐊᖅ ᓇᓗᓇᐃᖅᓯᔪᓐᓇᖅᓯᓚᐅᖅᐳᑦ ᑲᐴᑎᐅᑉ ᐊᑑᑎᖃᕐᓂᖓ ᓄᕙᕐᔪᐊᕐᓇᖅ-19 

ᖃᓂᒪᓐᓇᒧᑦ ᓄᖑᑉᐸᓪᓕᐊᓕᖃᑦᑕᕐᒪᑦ ᖃᖓᙳᕌᖓᑦ. ᑲᐱᔭᐅᒃᑲᓐᓂᕈᑎᑦ ᓄᕙᕐᔪᐊᕐᓇᖅ-19−ᒧᑦ 

ᑲᐴᑎ ᓴᐳᔾᔨᒋᐊᒃᑲᓐᓂᕈᓐᓇᖅᐳᖅ ᓴᐳᔾᔨᒃᑲᓐᓂᓕᕐᓗᓂᓗ ᓄᖑᑉᐸᓪᓕᐊᓚᐅᖅᑐᒥᑦ ᓯᕗᓪᓕᕐᒥ 

ᑲᐱᔭᐅᔾᔪᑎᒋᓚᐅᖅᑕᕐᓂᑦ.  ᑕᐃᒃᑯᓄᖓ ᐅᑭᐅᓕᖕᓄᑦ 12−ᓂᒃ ᐅᖓᑖᓂᓘᓐᓃᑦ, 

ᓴᐳᔾᔨᕚᓪᓕᕈᓐᓇᖅᐳᑎᑦ ᐃᒪᐃᒃᑯᕕᑦ: 

• ᑕᖅᑭᑦ ᐊᕐᕕᓂᓕᑦ ᐊᓂᒍᖅᓯᒪᓕᖅᐸᑦ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᓚᐅᖅᑎᓪᓗᑎᑦ 

ᑭᖑᓪᓕᖅᐹᒥ ᐅᕝᕙᓘᓐᓃᑦ 

• ᑕᖅᑭᑦ 6 ᐊᓂᒍᖅᓯᒪᓕᖅᐳᖅ ᓇᓗᓇᐃᖅᑕᐅᓚᐅᖅᑎᓪᓗᒍ 

ᐸᓴᒋᔭᐅᔪᖃᓚᐅᖅᑎᓪᓗᒍᓘᓐᓃᑦ ᓄᕙᒡᔪᐊᕐᓇᖅ-19−ᒧᑦ ᐋᓐᓂᐊᕆᔭᐅᓕᖅᑐᒥᒃ. 

ᒫᓐᓇᐅᔪᖅ, ᓄᑕᖅᑲᑦ ᐅᑭᐅᓖᑦ 5−ᒥᑦ 11−ᒧᑦ ᐱᔪᓐᓇᖅᑐᑦ ᐊᑕᐅᓯᖕᒥᑦ ᐱᒋᐊᕈᑎᒥᑦ 

ᐱᐊᓂᒃᓯᓚᐅᖅᑎᓪᓗᒋᑦ ᓄᕙᒡᔪᐊᕐᓇᖅ-19−ᒧᑦ ᑲᐱᔭᐅᔾᔪᑎᓂᑦ. 

ᐳᐃᒍᖅᑕᐃᓕᒋᑦ, ᖃᓕᕇᓕᖅᑎᑦᑎᓂᖅ ᐃᓄᑐᐊᓂᒃ ᑭᒃᑯᑐᐃᓐᓇᓄᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ 

ᐊᑐᖅᑕᐅᔪᓂᒃ ᐱᐅᐃᓐᓇᐅᔭᖅᐳᖅ: 

• ᐊᖏᕐᕋᖅᓯᒪᕙᒡᓗᑎᑦ ᖃᓂᒪᒍᕕᑦ. 

• ᒪᑐᐊᖅᓯᒪᕙᒡᓗᓯ ᐃᓄᒋᐊᒃᑐᒃᑯᕕᖕᓂ (ᐃᖅᑲᐅᒪᒋᑦ, ᒪᑐᐊᖅᓯᒪᔾᔪᑎ 

ᐊᑐᖅᑕᐅᔭᕆᐊᖃᓪᓚᕆᒃᐳᑦ ᐋᓐᓂᐊᕕᓕᒫᓂᒃ ᐊᒻᒪ ᑲᒪᒋᔭᐅᖏᓐᓇᖅᑐᒃᑯᕕᖕᓂ 

ᓴᐳᔾᔨᔾᔪᑎᒃᓴᓂᒃ ᑕᒪᐃᓐᓂᒃ ᐃᖅᑲᓇᐃᔭᖅᑎᓂᒃ ᐋᓐᓂᐊᕕᓕᐊᖅᓯᒪᔪᓂᒡᓗ); 

• ᐊᒡᒐᑎᑦ ᐅᐊᓴᒐᔪᒡᓗᒋᑦ. 



ᒐᕙᒪᒃᑯᓐᓂ ᐃᓄᖕᓄᑦ ᑐᓴᒐᓴᑦ ᐊᑐᐃᓐᓇᐅᕗᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 

Public Service Announcements are available in Inuktitut, English, Inuinnaqtun and French on www.gov.nu.ca. 

Kavamatkunnin Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 

Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

 

ᑐᓴᒐᒃᓴᓕᕆᔩᑦ 

• ᐊᓪᓚᖅᑎᕋᔪᒡᓗᒋᑦ ᖁᐱᕐᕈᐃᔭᖅᐸᒡᓗᒋᓪᓗ ᐊᒃᑐᖅᑕᐅᒐᔪᒃᑐᑦ ᐱᖁᑎᑦ ᖄᖏᓪᓗ. 

• ᐅᖓᓯᒌᒃᑕᖃᑦᑕᕐᓗᓯᓗ. 

ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᒃ ᐃᖅᑲᐃᓯᔪᒪᕗᑦ ᐃᖃᓗᖕᒥᐅᓂᒃ ᐅᖄᓚᖁᓪᓗᒋᑦ 867-975-

4810−ᒧᑦ ᓄᑖᖑᓛᓂᒃ ᑐᓴᒐᒃᓴᓂᒃ ᐃᓯᑐᐃᓐᓇᖅᑐᓄᑦ ᓘᒃᑖᓕᐊᕐᕕᖕᓂ. ᐅᖄᓚᖅᑳᕐᓂᐊᖅᐳᑎᑦ 

ᐃᖃᓗᖕᓂ ᐅᖁᒪᐃᓐᓂᕐᓂᐊᕐᕕᓕᐊᓚᐅᙱᓐᓂᕐᓂ. 

ᐋᓐᓂᐊᕐᕕᔅᓯᓐᓂᑦᑕᐅᖅ ᐃᑲᔪᖅᑕᐅᔪᓐᓇᕐᒥᔪᑎᑦ. ᐅᓪᓗᒥ ᑲᐱᔭᐅᔾᔪᑎᒋᓂᐊᖅᑕᐃᑦ ᐃᓂᒃᓴᓕᐅᕐᓗᒍ. 

ᑐᑭᓯᒋᐊᒃᑲᓐᓂᕈᒪᒍᕕᑦ ᐋᓐᓂᐊᓕᕇᒃᑯᑎᑖᕐᓂᐅᑉ ᒥᒃᓵᓄᑦ, ᓄᓇᕗᑦ ᒐᕙᒪᒃᑯᑦ 

ᐃᑭᐊᖅᑭᕕᖓᓐᓄᐊᕈᓐᓇᖅᐳᑎᑦ ᑲᐴᑎᓕᕆᓂᕐᒧᑦ ᑐᓴᒐᒃᓴᖃᕐᕕᖓᓐᓄᑦ . 

### 

 

ᐱᕙᓪᓕᐊᔪᓂᒃ ᖃᐅᔨᒋᐊᕐᕕᒃᓴᖅ:  

 

ᑖᓇᕋᐃ ᓴᒧᕕᐅᓪ  

ᑐᓴᒐᒃᓴᓕᕆᔨᒻᒪᕆᒃ  

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ   

867-975-5712  

dsommerville1@gov.nu.ca  

https://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq-0
https://www.gov.nu.ca/iu/aanniaqangnanngittulirijikku/information/nuvagjuarnaq-19mut-kapijauniq-0
mailto:dsommerville1@gov.nu.ca

